
Eaconamaidh nas treasa le neo-eisimeileachd

Gearr-chunntas

Seo gearr-chunntas de mholaidhean Riaghaltas na h-Alba airson eaconamaidh nas
treasa le neo-eisimeileachd. Tha barrachd fiosrachaidh mu na molaidhean agus mun
fhianais a tha gam fiosrachadh ri fhaighinn anns an |an sgriobhainn.

Chan eil eaconamaidh na RA ag obair do dh’Alba
Tha eaconamaidh na RA a’ toirt seachad irean iosal de tharbhachd, tuarastalan nach
eil a’ fas, irean arda de neo-ionannachd agus irean arda de bhochdainn.

Tha gniomhachd eaconamach na RA steidhichte ann an Lunnainn agus ear-dheas
Shasainn, ag adhbharachadh ana-cothrom do phairtean eile den RA, Alba nam
measg.

Tha an RA a’ sior fhas iomallach. Bha droch bhuaidh air eaconamaidh na h-Alba bho
bhith a’ call lan-ruigsinneachd an-asgaidh air a’ Mhargaidh Shingilte Eorpach mhor a
bh’ againn uair agus, san fhad-uine, tha a’ bhuaidh sin dualtach a bhith fior mhor.

Ged a bhot Alba gu laidir gus fuireach san Aonadh Edrpach (AE), cha b’ urrainn
dhuinn stad a chur air Brexit.

Tha poileasaidhean Riaghaltas laithreach na RA a’ déanamh nan dubhlan
eaconamach mora — leithid atmhorachd agus éiginn nan cosgaisean bith-be0 — nas
miosa. Tha neo-sheasmhachd agus mi-chinnt a’ dol am meud agus tha margaidhean
ionmhais a’ ceasnachadh comas eaconamach Westminster.

A bharrachd air seo, mar a tha fianais anns a’ chiad fhiollseachadh san t-sreath A’
togail Alba Ur air sealltainn, tha duthchannan Edrpach neo-eisimeileach a tha
coimeiseach ri Alba nas toilichte, nas beairtiche agus nas cothromaiche na an RA. Tha
lad am measg nan eaconamaidhean as soirbheachaile san t-saoghal.

Tha comas fior mhor aig eaconamaidh na h-Alba

Tha neartan eaconamach laidir aig Alba. Tha na daoine sgileil againn, na
gniomhachasan beothail, agus na goireasan nadarra againn airson a bhith a cheart
cho soirbheachail ri duthchannan Edrpach neo-eisimeileach coimeasach.

Tha eaconamaidh na h-Alba air aon den fheadhainn as fhearr a tha a’ coileanadh san
RA mar-tha. Tha an teachd a-steach as airde againn gach neach ann an duthchannan
fein-riaghalach no roinnean na RA, ach a-mhain ann an Lunnainn agus Ear-dheas
Shasainn.

Tha pailteas storasan nadarra againn, le Alba air a rangachadh sa chiad aite am
measg naiseanan agus roinnean na RA airson comas agus cothrom airson fas uaine.

Tha sinn nar duthaich le ard ire de dh’fhoghlam agus de sgilean, le oilthighean aig ire
na cruinne agus tha foghlam oilthigh no colaiste aig cuibhreann nas motha den t-
sluagh againn na aite sam bith eile san RA no san AE.

Tha roinn na dighe agus a’ bhidh againn fior shoirbheachail, a’ cumail taic ri 122,000
obraichean ann an Alba ann an 2019, agus tha i a’ cur £5.8 billean dhan
eaconamaidh. 'S e uisge-beatha Albannach an as-mhalairt dighe as motha ann am
Breatainn, agus ’s e bradan Albannach an as-mhalairt bidh as motha san RA.

Agus tha priomh speisealaichean againn ann an gniomhachasan leithid teicneolas
didseatach, a’ gabhail a-steach inntleachd fuadain agus téarainteachd shaidhbear.

Tha plana aig Riaghaltas na h-Alba gus eaconamaidh na h-Alba a dhéanamh nas
treasa agus nas cothromaiche as deidh neo-eisimeileachd. Tha am plana mar a
leanas.

Chleachdadh Alba neo-eisimeileach an not sterling, gus am biodh an

t-am ceart ann gus not Albannach a thoirt a-steach
Ghluaiseadh Alba dhan airgead neo-eisimeileach aice fhéin, an not Albannach.

Gus an tachradh sin, 's e an not sterling a bhiodh aig Alba fhathast. Bhiodh daoine a
tha a’ fuireach ann an Alba fhathast a’ faighinn paigheadh ann an sterling, a’ faighinn
am peinnseanan ann an sterling agus a’ ceannach bathar is seirbheisean ann an
sterling. Bhiodh gniomhachasan fhathast ri malairt ann an sterling.

Bheireadh Banca Meadhanach Albannach ur, neo-eisimeileach comhairle air cuin a bu
choir dhan not Albannach a thoirt a-steach, leis a’ cho-dhunadh dheireannach air a
dhéanamh le Parlamaid na h-Alba.

As deidh dhan not Albannach a bhith air a thoirt a-steach, leudaicheadh obair Banca
Meadhanach na h-Alba gus an t-airgead ur a riaghladh. Bhiodh am Banca ag amas air
deanamh cinnteach gum biodh seasmhachd ionmhasail ann.

Bhiodh ionmhas air a riaghladh gu curamach ann an Alba neo-
eisimeileach

Rachadh buidhnean ura a stéidheachadh gus déanamh cinnteach gu bheil ionmhas
poblach seasmhach aig Alba neo-eisimeileach.

Dh’aontaicheadh Alba cuibhreann iomchaidh de dh’fhiachan na RA a phaigheadh, a’
toirt aire do na storasan air a bheil Alba airidh.



Bheireadh tasgadh an toiseach toiseachaidh as treasa do dh’Alba neo-
eisimeileach

Steéidhicheadh Riaghaltas na h-Alba Maoin Togail Alba Ur gus suas ri £20 billean a
thasgadh thairis air a’ chiad dheichead de neo-eisimeileachd. Dhéanadh a’ Mhaoin
ath-thasgadh de theachd a-steach ola is gas, comhla ri teachd-a-steach turchairt
(windfall) eile, ann an eaconamaidh na h-Alba.

Bhiodh a’ Mhaoin a’ tasgadh ann am proiseactan bun-structair mora Tha iad sin &’
gabhail a-steach proiseactan a tha a’ cur aghaidh air atharrachadh na gnath-shide, a’
cuideachadh na h-eaconamaidh gus fas ann an doigh nas cothromaiche, agus a’ togail
thaighean air pris reusanta.

Bhiodh e na bhuannachd do mhuinntir na h-Alba agus dhan

eaconamaidh againn a bhith air ais san AE

Tha Riaghaltas na h-Alba a’ moladh gum bu choir do dh’Alba tagradh a dhéanamh
airson a dhol air ais dhan Aonadh Edrpach. Bheireadh seo a’ chdir air ais do
shaoranaich na h-Alba gluasad gu saor taobh a-staigh an AE.

Fo reiteachadh ris an canar an Roinn Siubhail Coitcheann, bhiodh e comasach do
dhaoine ann an Alba gluasad gu saor taobh a-staigh na RA, Eirinn, Eileanan Caolas
Shasainn, agus Eilean Mhanainn.

Bhiodh luchd-gniomhachais, gu sonraichte an fheadhainn a tha an sas ann an as-
mhalairt, a’ faireachdainn bhuannachdan bho bhallrachd san AE. Bhiodh cothrom aca
air Margadh Singilte na h-Eorpa a tha, a réir aireamh-sluaigh, seachd uiread nas
motha na an RA. Mar bhall-stait, gheibheadh sinn buannachd bho na cumhnantan
malairt a th’ aig an AE mar-tha agus bho a chomas cumhnantan malairt ura a cho-
reiteachadh le cumhachan buannachdail.

Gus an t-aite againn sa Mhargadh Shingilte a dhion, bhiodh sgrudaidhean ann air
bathar a tha a’ dol eadar Alba agus an RA, ach rachadh na sgrudaidhean a thoirt air
falbh eadar Alba agus na 27 duthchannan eile san AE.

Fo chumhnant Brexit Riaghaltas na RA, tha sgrudaidhean a’ gabhail aite mar-tha air
cuid den bhathar a tha a’ gluasad taobh a-staigh na Rioghachd Aonaichte: bathar a
tha a’ dol gu agus bho Eirinn a Tuath. Le Alba mar phairt den AE, ghluaiseadh bathar
le saorsa eadar Alba agus Eirinn a Tuath.

Chuireadh Riaghaltas na h-Alba taic phractaigeach dhireach an sas gus malairt a
dhéanamh nas réidh.

Dh’fhaodadh diofar roghainnean eaconamach Alba a dhéanamh nas
cothromaiche, nas uaine agus nas beairtiche

Tha edlas bho dhuthchannan Edrpach neo-eisimeileach a tha coimeasach ri Alba a’
sealltainn gun urrainn eaconamaidh bheothail agus ceartas soisealta a dhol lamh ri
laimh. Tha iad a’ neartachadh cach a chéile.



Bhiodh storasan lutha ath-nuadhachail ro-mhor na h-Alba air leth cudromach
dhan eaconamaidh uir againn, a’ libhrigeadh luths earbsach beag-charboin le
cosgais nas isle do dhachaighean agus do ghniomhachasan. Dh’fhaodadh comas mor
na h-Alba a thaobh cumhachd na gaoithe aig muir, mar eisimpleir, dealan ath-
nuadhachail a sholarachadh chan ann a-mhain do dh’Alba ach cuideachd airson as-
mhalairt dhan RA agus dhan Roinn Eorpa.

Bhiodh siostam in-imrich ur na bhuannachd do dh’Alba. Faodaidh Alba neo-
eisimeileach cur as do dhoigh-obrach "arainneachd naimhdeil" na RA, agus an aite sin
a bhith a’ taladh dhaoine aig aois obrach agus an teaghlaichean gus fuireach an seo.
Chuidicheadh seo gniomhachasan gus na sgilean agus na daoine a tha a dhith orra a
lorg agus bheireadh e taic do na cearnaidhean sin de dh’Alba as motha a tha ann an
cunnart bho dhith-sluaigh.

Bhiodh doigh-obrach ur airson obair na phriomh phairt de bhith a’ togail an da
chuid eaconamaidh bheothail agus comann-soisealta cothromach. Tha
Riaghaltas na h-Alba a’ moladh aon reat airson a’ bhun-thuarastail naiseanta — te a
tha a’ freagairt nas fhearr air a’ chosgais bith-bed — gun reataichean nas isle a bhith
ann airson luchd-obrach nas oige. Bhiodh ruigsinneachd nas fhearr air obair shubailte,
bhiodh coraichean aite-obrach air an neartachadh, agus rachadh cur as do laghan
obrach mi-chothromach mar a’ chiad cheum a dh’ionnsaigh daimhean gniomhachais
nas fhearr.



Co-dhunadh
Tha Riaghaltas na h-Alba den bheachd gum feum sinn roghainn eadar-dhealaichte a
thaghadh airson an am ri teachd.

Ma bhios Alba neo-eisimeileach, is urrainn dhuinn eaconamaidh nas treasa a thogail
—agus comann-soisealta nas cothromaiche — comhla, airson a’ ghinealaich seo agus
airson nan ginealaichean ri teachd.

